
Макалада жалпы илимий усулдардын колдонуу менен, 

тактап айтканда ретроспективдүү талдоонун негизинде 

Кыргызстандын улуттук мыйзам актыларынын пайда 

болу жана калыптануу эволюциясы талдоого алынып, бул 

усул аркылуу алынуучу натыйжалардын теоретикалык 

укуктук илимге тийгизген таасирин аныктоо менен кош-

толгон. Ошону менен бирдикте Кыргызстандын тунгуч 

конституциясында, адам укуктарынын жана эркиндикте-

ринин бекилүүсү менен бирдикте кылмыш-укуктук процес-

суалдык-укуктук категориялардын бекилиши талдоого 

алынган. Конституцияда негизги кылмыш-укуктук жана 

процессуалдык категориялардын негизги мүнөздүү өзгөчө-

лүктөрү алынып алардын тутумдук түзүмдүк жактары-

нын жалпы мүнөздөмөсү, артыкчылыктары менен кошо 

бул мыйзамдагы кээ бир терс факторлор маанилүү кыл-

мыш-укуктук жазык-процессуалдык категориялар толук 

каралбагандыгы, атап айтканда күнөөсүздүк кунары, да-

лилдөө түйшүгү, шектүү айыпталуучунун укуктары, алар-

дын сотко кайрылуу, кайра кароо укуктарын айтсак болот 

орун алгандыгы ачыкталат. 

Негизги сөздөр; Кыргызстан, Конституция, консти-

туциялык өнүгүү, укук, укук системасы, улуттук мыйзам-

дар, адам укуктары, имплементация. 

 

В статье на основе общенаучных методов познания, в 

частности методом ретроспективного анализа исследо-

ваны возникновение и развитие национального законода-

тельства Кыргызстана. Сопровождены результатами 

данного научного метода его влияния на теоретико- право-

вую науку. Наравне с этим проанализировано в первой 

Конституции Кыргызстана закрепление прав и свободы че-

ловека в контексте уголовно-правовых и уголовно-процес-

суальных категорий. Определяя особые характеристики 

системы и структуры закрепления уголовно-правовых и 

уголовно-процессуальных категорий в Конституции нарав-

не с положительными сторонами, отмечены некоторые 

отрицательные факторы закрепления уголовно-правовых и 

уголовно-процессуальных категорий. В частности отсутс-

твие таких норм, как презумпция невиновности, бремя до-

казывания, права и обязанности обвиняемого, его права на 

обращение в суд, права на пересмотр. 

Ключевые слова: Кыргызстан, Конституция, конс-

титуционное развитие, право, система права, националь-

ное законодательство, права человека, имплементация. 

In the article, the emergence and development of the 

national legislation of Kyrgyzstan is investigated on the basis of 

general scientific methods of cognition, in particular by the 

method of retrospective analysis. Accompanied by the results of 

this scientific method of its influence on the theorist - legal 

science. Along with this, the consolidation of human rights and 

freedoms in the context of criminal law and criminal procedure 

categories was analyzed in the first Constitution of Kyrgyzstan. 

Defining the special characteristics of the system and structure 

of fixing criminal and criminal procedural categories in the 

Constitution on an equal basis with positive aspects, some 

negative factors of fixing criminal legal and criminal procedural 

categories are noted. In particular, the absence of such norms 

as the presumption of innocence, the burden of proof, the rights 

and obligations of the accused, his right to appeal to the court, 

the right to review. 

Key words: Kyrgyzstan, Constitution, constitutional deve-

lopment, law, legal system, national legislation, human rights, 

implementation. 

Кыргыз мамлекеттүүлүгүнүн өнүгүү этаптарын-

да мыйзам актыларынын пайда болуусу жана өнү-

гүүсү тарыхый-укуктук изилдөөдө маанилүү орунду 

ээлейт. 

Анткени кандай гана укуктун тармагы болбосун 

анын пайда болуу генезиси ошол укуктун андан ары 

өнүгүүсүнө жакшыруусуна чоң таасир тийгизет. Ал 

бир канча себептерге байлашынтуу; 

 - биринчиден тарыхый-укуктук изилдөө ошол 

укуктук тармактын пайда болуусунун объективдүү 

жана субъективдүү факторлорун аныктаганга мүм-

күнчүлүк берет. 

- экинчиден кайсыл бир укуктук жөнгө салынуу-

чу мамилелердин ички жана сырткы байланышын 

өнүгүү жолундагы эволюциясын аныктайт. 

- үчүнчүдөн тарыхый укуктук изилдөө укуктук 

жөнгө салуунун жапы мыйзам ченемдүүлүктөрүн 

ачып берет.  

 Тарыхый укуктук изилдөөнүн бир канча көй-

гөйлүү жактары да жок эмес. 

 Бул көйгөйлөр эреже катары ошол тарыхый өнү-

гүү этабындагы укуктук мамилелердин кагаз жүзүндө 

бекилиши, алардын сакталышы, алардын толук кан-

дуулугун камтыйт. 

Совет мамлекетинин калыптануу доорунда коом-

дук мамилелердин жөнгө салынышы боюнча изил-

дөөлөр укуктук жөнгө салуунун кээ бир аспектиле-

рине таандык. Айрыкча укуктук изилдөө админист-

ративдик жөнгө салуу жактарына басым жасалган. 

 Аларга белгилүү окумуштуулар Ч.Ч. Валиханов-

ду, Н.И. Гродековду, К.П. Кауфманды, И. Козловду, 

Н. Малышевди, В.Недзвицкийди, М.Терентьевди, 

А.Чайковскийди кошсок болот.  

 Белгилүү Окумуштуу Борубашев Б.И. айтымын-

да жогоруда каралган авторлордун эмгектеринде бай 

эмпирикалык фактылай материалдар камтылып тары-

хый укуктук изилдөөлөргө кең мүмкүнчүлүк берет [1, 

с. 4]. 

  Бул изилдөөлөрдөн Ата мекендик окумуштуу-

лар да чете калган эмес  С. Аттокуровду, Б. Джамгер-

чиновду [2, с. 265-268], А.Жумагуловду кошсок бо-

лот, бирок айта кетүү орундуу бул окумуштуулардын 

изилдөөлөрүндө тарыхий аспектилерге басым жасал-

ган.  

  Азыркы учурдагы мамлекеттик укуктук жөнгө 

салуунун  кээ  бир  суроолору  Арабаев Ч.И.,  Э.Ж. 

Бейшембиев, Э.Э. Дуйсенов, Г.К. Кулдышева, Г.А. 

Мукамбаева тарабынан изилдөөгө алынган.  

Бул жерде айта кетүү орундуу көчмөн элдердин 

укуктук коомдук турмушу казак окумуштуулары 

К.А.Жиренчин, С.З. Зиманова, З.Ж. Кенжалиева, Т.М. 

Культелеева, Г.С. Сапаргалиев, С.С. Сартаев, тарабы-

нан изилдөөгө алынган.  

Тарыхый укуктук изилдөөнүн жалпылап алганда 

кыргыздардын турмушундагы укуктук категориялар 

өтө өз көлөмдө изилденген. 

Бир канча толуктандуурак жыйымдуу кыргыз-

дардын адат укугу белгилүү окумуштуу Б.И. Боруба-

шев тарабынан монографиялык деңгээлде изилденген 

(Государственно-правовое регулирование обществен-

ных отношений кыргызов в составе Российского 

государства (1855-1917 гг.). 

Кыргызстандын конституциялык өнүгүү этабын-

да адам укуктарынын бекилиши алардын корголушу 

жана камсыздалышы бир канча олуттуу орунга ээ 

экендиги ачыкка чыгат. Ошондой болсо дагы  өзүнүн 

өнүгүү этабында ар кандай тарыхый мезгилдер ара-

сында бул процесстер бир канча кеейтилип жаңы 

ченемдер менен толукталып тургандыгы байкалат. 

Конституциялык мыйзамда негизги кылмыш 

укуктук категориялардын бекилиши ошол мезгилдеги 

коомдук саясий турмуштун жагдайлары менен эриш 

аркак өнүгүү эволюциясын башынан өткөргөн. 

Айта кетүү орундуу кыргыз мамлекеттүүлү-

гүндөгү алгачкы конституциялык мыйзам борбор-

лоштурулган саясий системасынын алкагында кура-

лып советтик конституциянын негизги жоболоруна 

окшош болгондугу байкалат. 

Негизги жазык укуктук жана процессуалдык 

укуктук категориялардын бекилишине тарыхый тал-

доо жүргүзсөк төмөнкүдөй жагдайлар ачыкка чыга 

баштайт. 

Айта кетүү орундуу расмий негизги мыйзамда 

жарандардын укуктарынын бекилиши (14 берене) [3] 

конституциялык өнүгүү этабынын башталышындагы 

алгачкы чыйыр катары таанууга болот. Конституция-

нын 16 беренеси адамдардын расасына жана улутуна 

карабастан бирдең тең укуктуу экендигинин бекили-

ши манилүү орунга ээ.  

Бул конституцияда бийликтин өз алдынча бөлү-

нүү принциптери каралган эмес ошону менен бирдик-

те жогорку бийлик аткаруу органдарынын ыйгарым-

дары каралган. 

1929-жылдагы конституциянын негизги жоболо-

рунда жарандардын негизги укук жана милдеттери 

каралган. Бул жерде айта кетүү орундуу мамлекеттик 

юрисдикция негизги усулу катары жарандуулук прин-

цибине негизделип алынгандыгы бул главада ачыкка 

чыгат. 

Бул жарандардын жеке колтийбестиги менен, 

бирге ар бир адам соттун же прокурордун санкциясыз 

камакка алынуусу мүмкүн эместиги каралгандыгы 

ачыкка чыгат. 

Бул конституцияны талдоо көрсөткөндөй адам 

укуктары жана эркиндиктери бир канча аз көлөмдө 

болуусу менен бирге жалпы жоболордо чачыранды 

бекилгенин ошону менен бирдикте сот бийлигинин өз 

алдынча тутум катары каралбагандыгы бийликтин 

монополиялык мүнөзгө ээ экендигин ачыктайт. 

Маанилүү кылмыш укуктук жазык процессуал-

дык категориялар толук каралбагандыгы байкалат 

атап айтканда күнөөсүздүк кунары, далилдөө түйшү-

гү, шектүү айыпталуучунун укуктары алардын сотко 

кайрылуу кайра кароо укуктарын айтсак болот. 

 Конституциянын 83 беренеси [3] жалпы жана 

мунапыс актысын чыгаруу укугун караган. Биздин 

оюбузча Кыргызстандын тунгуч Конституциясында 

маанилүү кылмыш укуктук жазык процессуалдык 

укуктук категориялардын толук кандуу каралбаган-

дыгына төмөнкү жагдайлар мүнөздүү; 

- конституциялык түзүмдүн формалдуу өз алдын-

чалыгы анын СССрдин конституциясына дал келүү 

талабы менен; 

- бийликтин борборлоштурулган системасынын 

орун алышы; 

- адам укуктары жана эркиндиктеринин бекилүү 

бүчүр абалында болушу; 

- бийликтин бутактарынын өз алдынча бөлүн-

бөгөндүгү; 

- коомдук аң сезимдин өрчүү деңгээли; 

- ошол мезгилдеги эл аралык тажрыйбаны импле-

ментациялоо жоктугу менен түшүндүрүлөт. 

